
KPTMSB PERLUAS AKSES PENDIDIKAN BERTARAF ANTARABANGSA
MELALUI KERJASAMA GLOBAL, KAMPUS BAHARU DAN PENGIKTIRAFAN
PROFESIONAL

CYBERJAYA, 12 Ogos 2026 — Kolej Poly-Tech MARA Sdn. Bhd. (KPTMSB) terus
memperkukuh agenda pengantarabangsaan dengan membangunkan ekosistem
pendidikan yang menggabungkan kerjasama akademik global, pengiktirafan
profesional dan infrastruktur pembelajaran moden bagi menyediakan lebih banyak
peluang kepada pelajar Malaysia memperoleh pendidikan berkualiti bertaraf
antarabangsa.

Komitmen itu dizahirkan menerusi pemeteraian Addendum Agreement bersama
Dublin Business School (DBS), Ireland, pelancaran Kampus Cyberjaya serta
pengiktirafan Program Diploma Perakaunan (AA101) oleh Malaysian Institute of
Certified Public Accountants (MICPA).

Ketiga-tiga inisiatif ini saling melengkapi dalam usaha memperluaskan akses kepada
pendidikan tinggi yang relevan dengan keperluan industri serta memenuhi standard
akademik dan profesional di peringkat antarabangsa.

Majlis Addendum Agreement Virtual Signing Ceremony & Cyberjaya Campus
Launching yang berlangsung di Cyberview Resort & Spa, Cyberjaya hari ini menjadi
simbol kepada kesinambungan usaha KPTMSB memperluaskan jaringan kerjasama
antarabangsa yang telah dibina sejak lebih sedekad lalu.

Melalui kerjasama dengan Dublin Business School, pelajar berpeluang mengikuti
Bachelor of Arts (Honours) in Accounting and Finance (BAAF) menerusi konsep Mirror
Programme, iaitu model pembelajaran yang membolehkan mereka mengikuti program
bertaraf antarabangsa di Malaysia.

Kerjasama yang bermula pada tahun 2013 itu kini memasuki fasa baharu apabila
kedua-dua institusi bersetuju memperkenalkan Pengambilan Januari bermula Januari
2027, sekali gus memberikan lebih banyak pilihan kepada pelajar untuk memulakan
pengajian mereka.



Dalam memperkukuh lagi nilai pendidikan yang ditawarkan, KPTMSB turut meraikan
pengiktirafan Program Diploma Perakaunan (AA101) oleh MICPA. Pengiktirafan ini
membuktikan bahawa kurikulum program tersebut memenuhi standard akademik dan
profesional yang ditetapkan oleh badan profesional berkenaan, sekali gus membuka
laluan yang lebih jelas kepada graduan untuk melangkah ke arah kelayakan Certified
Public Accountant (CPA Malaysia), tertakluk kepada syarat yang ditetapkan.

Lebih penting, pengiktirafan ini meningkatkan nilai tambah kepada graduan KPTM
apabila mereka bukan sahaja memperoleh asas akademik yang kukuh, malah
berpeluang membina kerjaya dalam bidang audit, perakaunan, kewangan, sektor
korporat, agensi kerajaan dan syarikat multinasional.

Kerjasama MICPA bersama Chartered Accountants Australia and New Zealand (CA
ANZ) turut membuka ruang kepada graduan meneroka laluan profesional yang
diiktiraf di peringkat antarabangsa.

Sebagai pelengkap kepada agenda tersebut, KPTMSB turut melancarkan Kampus
Cyberjaya yang bakal menjadi hab baharu bagi penawaran program-program
antarabangsa. Penubuhan kampus ini mencerminkan kesediaan KPTMSB untuk terus
berkembang selari dengan keperluan pendidikan tinggi masa hadapan, di samping
menyediakan persekitaran pembelajaran yang menyokong kerjasama akademik
global dan pembangunan bakat berkemabhiran tinggi.

Ketua Pegawai Eksekutif KPTMSB, Tuan Haji Radzuan bin Razali, berkata
pembangunan sesebuah institusi pendidikan tidak hanya bergantung kepada
penawaran program akademik semata-mata, sebaliknya memerlukan ekosistem yang
mampu menyediakan pengalaman pembelajaran menyeluruh serta memenuhi
jangkaan industri.

"Apa yang kita bina hari ini bukan sekadar kerjasama akademik, sebuah kampus
baharu atau pengiktirafan profesional. Yang lebih penting ialah membina sebuah
ekosistem pendidikan yang memberi lebih banyak peluang kepada anak-anak
Malaysia untuk memperoleh pendidikan bertaraf antarabangsa dan laluan yang lebih
jelas ke arah kerjaya profesional. Apabila ekosistem ini kukuh, graduan yang kita
lahirkan juga akan lebih diyakini oleh industri dan mampu bersaing di peringkat
global," ujar Radzuan.

Beliau berkata, KPTMSB akan terus memperluaskan kerjasama dengan institusi
pendidikan dan badan profesional di dalam serta luar negara bagi memastikan setiap
program yang ditawarkan kekal relevan, berkualiti dan mampu memenuhi keperluan
industri yang sentiasa berkembang.

Usaha memperkukuh kerjasama akademik antarabangsa, memperluaskan
penawaran program serta meningkatkan pengiktirafan profesional ini mencerminkan



aspirasi KPTMSB untuk terus menjadi institusi pendidikan tinggi pilihan yang
melahirkan graduan berpengetahuan, berkemahiran dan bersedia menyumbang
kepada pembangunan negara dalam persekitaran ekonomi global yang semakin
mencabar.

Maklumat lanjut mengenai kptm, layari www.kptm.edu.my.

- TAMAT -

Nota kepada editor:

Jumlah pelajar BAAF sejak 2014 ialah 2,166.

e Jumlah alumniialah 1,997 orang.

e Seramai 500 hingga 600 pelajar dijangka menggunakan Kampus Cyberjaya.

e Terdapat 6 kampus KPTM dan 1 universiti iaitu Universiti Poly-Tech Malaysia
(UPTM) di seluruh Malaysia.

e Seramai 568 pelajar Diploma Perakaunan AA101, di KPTM Bangi termasuk

yang sedang menjalani latihan industri.

MENGENAI KPTM SDN. BHD.

Kolej Poly-Tech MARA Sdn. Bhd. (KPTMSB) merupakan sebuah institusi pendidikan
milik penuh MARA Corporation Sdn. Bhd. (MARA CORP) yang menawarkan 54

program pengajian dari peringkat asasi hingga ke pengajian profesional.

KPTMSB beroperasi di tujuh cawangan termasuk satu yang berstatus universiti iaitu
Universiti Poly-Tech Malaysia (UPTM) yang menawarkan pelbagai bidang pengajian
seperti teknologi maklumat, sains komputer, sains kesihatan, sains sosial,

perakaunan, pengurusan perniagaan, kejuruteraan, kemanusiaan dan bio-industri.

Sejak 1983, KPTMSB komited dalam memperkasa pendidikan, membangunkan bakat
bumiputera serta menyediakan peluang pembelajaran yang mampu milik dan

berkualiti.

Untuk maklumat media, sila hubungi:


http://www.kptm.edu.my/

